


tibsizlik, intertekstual alogadorlik va hagigatga nisbatan shubha kabi mezonlarni postmodern tafakkurning
muhim belgilaridan biri sifatida gayd etadi. Jean-Frankois Lyotard esa postmodernizmni “katta rivoyatlar”
yoki “meta-rivoyatlar’ga garama-qarshi hodisa sifatida ta’riflab, bilim va haqiqatning mutlaq shaklini inkor
etadi. Uning fikricha, zamonaviy jamiyatda universal haqiqat da’volari o°z kuchini yo‘qotgan, natijada bi-
lim ko*plab kichik diskurslar doirasida shakllanadi. Fredrik Jameson postmodernizmni kech kapitalizmning
madaniy mantiqi sifatida talgin gilib, uni iste 'molchilik jamiyati bilan bog‘laydi. Unga ko‘ra, postmodern
madaniyat yuzaki tasvirlar, kollaj va sitatalar orgali ishlaydi hamda tarixiy chuqurlikni yo‘qotgan estetikani
namoyon etadi.

Tadqiqot metodologiyasi. Mazkur tadqiqot postmodern adabiyotning nazariy tamoyillari va badiiy
xususiyatlarini aniglashga qaratilgan bo‘lib, unda kompleks yondashuv asos qilib olindi. Avvalo, postmo-
demnizm vakillari tomonidan ilgari surilgan haqigatning nisbiyligi, ko‘p talginlilik hamda barqaror xarak-
ter konsepsiyasining inkori haqidagi qarashlar nazariy-metodologik tayanch sifatida qabul qilindi. Tadqi-
gotda har qanday hodisaning yagona talginga sig°“masligi va matnning ochiq tuzilma ekanligi tamoyili aso-
siy metodologik prinsip sifatida belgilandi.

Ish jarayonida qiyosiy-tahliliy metod qo‘llanilib, modernizm va postmodernizm o‘rtasidagi estetik
farglar, xususan mualliflik, xarakter, haqiqat va talqin masalalari solishtirildi. Shuningdek, strukturaviy va
dekonstruktiv yondashuv asosida matn ichidagi o‘ynoqilik, ishonchsiz hikoyachi hamda metafiksiya un-
surlari tahlil qilindi. Bu metod postmodern asarlardagi qatlamlilik, intertekstual bog*lanish va ramziy ma’no
hosil bo‘lish jarayonini ochib berishga xizmat gildi. Nazariy garashlarni amaliy jihatdan asoslash magsa-
dida Umberto Ekoning “Il nome della rosa” romani hamda Patrik Siiskindning “Das Parfum™ asarlari misol
tariqasida tanlab olindi. Ushbu asarlar ikki tomonlama kodlashtirish, ya’ni, elitar va ommaviy qatlamning
uyg ‘unlashuvi tamoyili asosida tahlil gilindi. “Il nome della rosa” romanida detektiv sujet va chuqur fal-
safiy-ramziy qatlamning uyg‘unligi, shuningdek, o‘rta asr qo‘lyozmalari va intertekstual ishoralar orgali
bilim, haqgiqat va talqin masalalarining ko*pqatlamli talqini o‘rganildi. Asardagi ishonchsiz hikoyachi, iro-
nik uslub hamda yashirin semantik strukturalar dekonstruktiv metod asosida sharhlandi.

Tahlil va natijalar. Tahlil jarayonida postmodern adabiyotning asosiy xususiyatlari badiiy matnlar
misolida ko‘rib chiqildi. Xususan, Richard Bachning 1970-yilda yaratilgan “Jonathan Livingston Seagull”
(Parvoz zavqi) asari ramziy-falsafiy qatlam asosida tahlil gilindi. Asarda qush obrazi va parvoz timsoli in-
sonning erkinlikka intilishi, 0°z qiyofasini saqlab qolish, jamiyatdagi adolatsizlik va yovuzlikka garshi ichki
kurashi sifatida talqin gilindi. Parvoz bu yerda nafaqat jismoniy harakat, balki ruhiy yuksalish, mavjud che-
garalarni buzish va o‘zlikni anglash jarayonining badiiy ifodasidir. Natijada asar postmodern ramziylik va
allegorik tafakkurning yorqin namunasi sifatida baholandi.

Postmodern adabiyot vakillari orasida Milan Kundera, Italo Calvino va Milorad Pavik kabi ijodkorlar
alohida o‘rin tutadi. Ularning asarlarida shaxsiyat, xotira va voqelik o‘rtasidagi murakkab munosabatlar
fragmentar tuzilma hamda o°yin estetikasiga asoslangan holda yoritiladi. Tahlil natijalariga ko‘ra, postmo-
dernizm an’anaviy metodlarni inkor etib, fragmentatsiya, intertekstuallik, dekonstruksiya va ko*p ma’noli-
likni asosiy tamovil sifatida ilgari suradi. “Muallifning o‘limi” konsepsiyasi, janr chegaralarining buzilishi,
ironik va referensial uslub, ikki tomonlama kodlashish kabi xususiyatlar postmodern matnning yetakchi
belgilaridir. Postmodern adabiyot namunalari sifatida Tomas Pinchonning “The Crying of Lot 497, Ulug®-
bek Hamdamning “Sabo va Samandar”, Umberto Econing “Il nome della rosa”, Patrick Siiskindning “Das
Parfum” kabi asarlar ko‘rib chiqildi. Ushbu matnlar umumiy jihatdan ko‘p qatlamli semantika, o‘yin esteti-
kasi va global madaniy kontekst bilan ajralib turadi.

Umumiy xulosa sifatida aytish mumkinki, postmodernizm globallashuv, texnologik taraqqiyot va
madaniy xilma-xillik sharoitida shakllangan hamda hanuz oz ta’sirini yo‘qotmagan adabiy-falsafiy oqim-
dir. U tartibsizlikni inkor etmaydi, balki uni estetik mezonga aylantiradi, haqigatni yagona nugta emas, ko‘p
oynali prizma sifatida ko‘radi. Natijada postmodern adabiyot zamonaviy tafakkur, madaniyatlararo mulo-
ot va badiiy tajriba maydonida barqaror ahamiyat kasb e¢tayotgan hodisa sifatida namoyon bo‘ladi.

Xulosa va takliflar. Tadqiqot natijalari shuni ko‘rsatdiki, postmodemizm adabiy oqimi an’anaviy
estetik mezonlami gayta ko‘rib chiqib, haqigatning nisbiyligi, ko‘p ma’nolilik va fragmentar tafakkumi
markazga olib chigadi. Ushbu ogimda matn yopiq tizim emas, balki ochiq semantik maydon sifatida namo-
von bo‘ladi. “Muallifning o‘limi” konsepsiyasi orqali ijodkoming mutlaq hukmronligi cheklanadi va talqin
jarayonida kitobxon asosiy subyektga aylanadi.

Tahlil gilingan asarlar, jumladan Richard Bachning “Jonathan Livingston Seagull”, Paulo Coelho-
ning “The Alchemist”, Umberto Econing “Il nome della rosa”, Patrick Siiskindning “Das Parfum™ hamda
Thomas Pynchonning “The Crying of Lot 49” kabi namunalarda ramziylik, intertekstuallik, ikki tomonlama
kodlashish, ironik uslub va janr chegaralarining buzilishi postmodem estetikani belgilovchi asosiy tamoyil-
lar ekanligi aniqlandi.

Takliflar:

1. Postmodern adabiyot namunalarini o‘rganishda dekonstruktiv, semiotik va intertekstual tahlil me-
todlaridan keng foydalanish magsadga muvofiqdir.

2. Modemizm va postmodemizm o‘rtasidagi vorislik va farqlarni aniglash magsadida qiyosiy tadqi-
qotlarni kengaytirish zarur.

3. O°zbek adabiyotida postmodern unsurlarni aniglash va ularni jahon adabiyoti kontekstida o°rga-
nish istigbolli ilmiy yo*nalishlardan biri bo‘lib xizmat qiladi.

4. Postmodem asarlarni talgin qilishda kitobxon kompetensiyasini oshirishga qaratilgan metodik
go‘llanmalar va o‘quv dasturlarini ishlab chiqish lozim.

5. Globallashuv sharoitida madaniyatlararo intertekstual alogalami o‘rganish postmodemizmning
vangi qirralarini ochishga yordam beradi.

Shunday qilib, postmodernizm adabiy tafakkur tarixida muhim bosqich bo°lib, u nafagat badiiy shakl
va mazmunni, balki insonning olamni anglash usullarini ham tubdan vangilagan estetik hodisa sifatida ilmiy
tadqiqotlarda izchil o‘rganishni talab etadi.

GOTIK ROMAN JANRI TRANSFORMATSIYASI

Annotatsiva. Magola zamonaviy ingliz adabiyotida ijod gilayotgan adiba Syuzen Hill ijodida XIX
asr gotika roman janri xususiyatlarining transformatsiyasiga bag ‘ishlanadi. Uning ijodida aks etgan gotik
roman janriga xos elementlar XIX asr romanlarida tasvirlanganligi bilan e tirofga loyiq. Uning ijodiga
mansub “Qora libosli ayol” asari adabiyotshunoslar tomonidan turlicha baholanganligi kuzatiladi.

TPAHCO®OPMALUSA KAHPA TOTHYECKOI'O POMAHA

Annomayus. Cmamus nocesueHa mpancopmayui 0co6eHHOCMeN HCAHPA 20MUHECKO20 POMAHA
XIX sexa 6 meopuecmee cogpemennoll anenutickoi nucamenvruyvl Corozen Xuin. Ompasicennvie 6 eé npo-
U36E0CHUSX INEMEHMbI 20MUHECKO20 POMAHA 3ACTYHCUBAIOM NPUSHAHUA OIA200APS MOMY, YMO OHU CO3-
8yuHbl onucanuam @ pomarnax XIX cmonemus. Ipumewamenvro, umo eé npousgedenue « Kenwuna e 4ép-
HOM » NOLyHaem HeOOHO3HAYHbIE U PA3HOCHOPOHHIE OYeHKIL CO CIOPOHbL TUMEPamypo8eoo0s.

Knrouesoie cnosa: poyan, cyova, 06pas, nucamerbHuyd, GH2IUYAHUH, 2OMUYeCKuti, mpancgopma-
yus.

THE TRANSFORMATION OF THE GOTHIC GENRE

Annotation. The article is dedicated to the transformation of 19th-century Gothic novel character-
ristics in the works of the contemporary English writer Susan Hill. The elements of the Gothic genre
reflected in her writing are noteworthy for their alignment with the descriptions found in 19th-century
novels. It is observed that her work, The Woman in Black, has been evaluated in diverse ways by literary
critics

Kirish. Syuzen Hill zamonaviy ingliz adabiyotining gotika janrida ijod qgiayotgan adiba hisoblanadi.
U klassik gotika an'analarini zamonaviy romanlarda transformatsiya qilganligini kuzatish mumkin. Uning
jjodida gotika shunchaki qo‘rqinchli elementlar yig‘indisi emas, balki inson ruhiyatining qorong‘u gatlam-
larini ochib beruvchi vosita sifatida xizmat qiladi. Yozuvchining “Woman in Black — Qora libosli ayol™
asari aynan XIX asrga xos bo‘lgan gotika janri elementlari transformatsiyasini o‘zida aks ettiradi. Gotika
roman adabiyotshunoslik lug*atlarida quyidagicha “Gotik roman yoki dahshatlar romani XVIII asrning ik-

